
Ẽlĩsãbétã vé ꞌa rĩ kã mbaá caá mbãá ázíyá, Múngú ní 
mãlãyíkã Gãbũrélẽ ri ĩpẽzú ímụ́zú kụ̃rụ́ Nãzẽrétã vé rĩ 
gé, ãngũ Gãlĩláyã vé rĩ agá, ĩpẽ ĩri ímụ́ Mãríyã adriípi 
kácáŋá rú Yõsépã ní lẽé jeé ꞌí ní ũkú rú rĩ vúgá, Yõsépã 
ĩfũ úyú Dãwụ́dị̃ vé rĩ agá.



Mãlãyíkã rĩ ní ꞌyozú Mãríyã ní kĩnĩ, 
“Mî ꞌo ụ̃rị̃ sĩ ku. Múngú ꞌbã tãkíri mí 
drị̃gé gí. Mi ímụ́ ꞌa ị́sụ́, mi mvá 
ágóŋá tị, ꞌí ꞌda rụ́ ni Yẹ́sụ̃ ꞌi. Ĩri ímụ́ 
adri ãmbúgú, ĩ ímụ́ ĩri zị Mvá 
Múngú ãmbúgú ꞌbá drị̃gé céré 
rĩ vé ni. Úpí Múngú ri ímụ́ 
sẽ ĩri ẹ́ꞌbị́pị Dãwụ́dị̃ vé 
mãlũngã rụ nĩ. Ĩri ímụ́ adri 
ꞌbãgú rú sụ́rụ́ Yõkóbũ vé rĩ 
pi drị̃gé. Ĩri ímụ́ mãlũngã rụ 
mụzú ụ̃dụ̃ ãkó.” 



Mãríyã ní mãlãyíkã rĩ zịzú kĩnĩ, “Ma drĩ 
ágó ãkó pírí, tã ꞌdĩri ímụ́ ꞌi nga 
mâ rụ́ꞌbá gá íngóni ngóni?” Mãlãyíkã 
rĩ ní ꞌyozú Mãríyã ní kĩnĩ, “Índrí 
Uletere rĩ ímụ́ mi ású, ãzini 
ũkpõ Múngú vé rĩ ímụ́ mi 
ású rá. Mvá mí ní ímụ́ 
tịị́ rĩ, ĩri adri uletere, 
ĩ ĩri zị Mvá Múngú 
vé ni.”



Sâ ꞌdãri gé, Mãríyã ní ꞌdezú mụzú rụ́ꞌbá sĩ 
kụ̃rụ́ ánga rú Yụ̃dáyã vé rĩ gé ꞌdãá, ĩri ní 
mụzú kụ̃rụ́ Zãkãríyã ní adrizú rĩ gé, 
ĩri ní fizú Zãkãríyã vé jó 
agá ꞌdãá, ĩri ní Ẽlĩsãbétã 
ri ẹzịzú. Ẽlĩsãbétã kã 
Mãríyã vé ẹzịngárá 
ꞌdĩri yịị́, mváŋá rĩ ní 
ꞌi úlózú Ẽlĩsãbétã 
agá ꞌdãá. 



Índrí Uletere rĩ ní Ẽlĩsãbétã ri ásúzú.
Ĩri ní íꞌdózú átázú ụ́ꞌdụ́kọ́ be ụrụ ꞌdãá kĩnĩ, 
“Ũkú rĩ pi ãsámvú gé, ꞌbãkí tãkíri mí drị̃gé gí, 
mvá mí ní ímụ́ tịị́ rĩ, 
ꞌbãkí tãkíri drị̃ ni gé gí!”



Yẹ́sụ̃ Kúrísítõ vé tịngárá ĩri ꞌdíni, Yõsépã ãꞌyĩ 
Mãríyã Yẹ́sụ̃ ẹ́ndrẹ́pị ri jeé 
ꞌí ní ũkú rú. ꞌBo kộpi ní drĩ ĩ 
úmúzú trụ́ kuyé rĩ gé, ị́sụ́ 
Mãríyã ri ꞌa be, ꞌa ꞌdĩri 
Mãríyã ị́sụ́ Índrí 
Uletere rĩ vé ũkpõ sĩ.
Yõsépã ní adrií 
ꞌbá tã be pịrị rĩ sĩ, 
lẽ tã ꞌdĩri áyú gúnyá agá 
drị̃njá sẽzú Mãríyã ní ku, 
ụ̃sụ̃ ꞌí ẹ́sị́ agá ꞌdãlé, 
ꞌí lẽ Mãríyã ri gãá, 
ꞌbá ãzi ã nị̃ ku.



Yõsépã kã tã ꞌdĩri ụ̃sụ̃ụ́ ꞌdíni, Úpí vé mãlãyíkã ní ꞌi iꞌdazú 
ĩri ní urobí agá, ꞌyozú ĩri ní kĩnĩ, “Yõsépã Dãwụ́dị̃ ã mvá 
rĩ, lẽ mî ru ku, ꞌí je Mãríyã ri mí ní ũkú rú, 
ꞌa ĩri ní ị́sụ́ ꞌdĩri, ị́sụ́ Índrí Uletere rĩ vé 
ũkpõ sĩ. Ĩri ímụ́ mvá rĩ tĩ ágó, mi rụ́ ni 
ꞌda Yẹ́sụ̃ ꞌi, ãꞌdiãtãsĩyã ĩri ímụ́ ꞌbá rĩ pi 
pa ĩvé ũnjĩkãnyã agásĩ.” 



Yõsépã kã aruú ụ́ꞌdụ́ gélésĩ, ꞌdụ tã rĩ ngaá sụ̃ Úpí vé 
mãlãyíkã ní ẹzịị́ ꞌí ní rĩ tị́nị, jị Mãríyã ri mụzú ꞌbẹ̃tị́ ꞌí ní 
ũkú rú, ꞌbo kộpi úmúkí ĩ trụ́ kuyé cĩmgbá 
Mãríyã ní mváŋá rĩ tĩngárá gá. Mãríyã 
kã mváŋá rĩ tĩí, Yõsépã ní mváŋá rĩ ã 
rụ́ ꞌdazú Yẹ́sụ̃ ꞌi.



Lókí ꞌdãri gé, ꞌbãgú ãmbúgú Rómã vé Ãgósĩtõ sẽ tãị́mbị́ 
kĩnĩ, lẽ ꞌbá Rómã vé rĩ pi céré, ã sĩkí kộpi ã rụ́ búkũ agá. 
ꞌBá ãlu ãlu nga mụụ́ 
ꞌî rụ́ sĩí ĩvé kụ̃rụ́ agá. 



Kúru Yõsépã pi ní ngazú ãngũ Gãlĩláyã vé rĩ agá, kụ̃rụ́ 
Nãzẽrétã vé rĩ agásĩ, kộpi ní ꞌdezú mụzú ãngũ Yụ̃dáyã 
vé rĩ gé, kụ̃rụ́ Bẽtẽlémẽ vé 
rĩ agá, ãꞌdiãtãsĩyã Yõsépã 
ĩfũ úyú Dãwụ́dị̃ vé rĩ agá. 
Jị Mãríyã ĩri ní lẽé 
jeé ꞌí ní ũkú rú 

         rĩ mụzú ꞌí 
        vúgá sĩ ĩndĩ, 

ị́sụ́ Mãríyã ã ꞌa mba dẹẹ́ gí, ĩri ílókõ tĩtĩ.



Kộpi kâ rií adrií ꞌdãlé, sâ 
Mãríyã vé mvá rĩ tĩzú rĩ ní 
ícázú.



Mãríyã ní ívé mvá kãyú rĩ tĩzú ágóŋá. Ĩri ní ĩmũlũzú 
bõngó sĩ, ĩri ní ꞌbãzú lazú sọ̃ndụ́kụ̃ ãnyãpá rĩ pi ní rizú 
ngá nyazú rĩ agá. ꞌBã mváŋá rĩ 
laá sọ̃ndụ́kụ̃ rĩ agá, ãꞌdiãtãsĩyã jó 
ụ̃mụ́ rĩ pi ní lazú 
rĩ agá ꞌdãá, 
kộpi ị́sụ́kí 
vũrã 

   lazú ni kuyé. 



Ị́nị́ŋá ꞌdãri sĩ, ꞌbá ụrụkọ kãbĩlõ úcéꞌbá ni pi rikí ĩvé kãbĩlõ 
ũtẽé ásé agá ꞌdãá. Mãlãyíkã ãlu Úpí vé rĩ ní índrézú kộpi 
ẹndrẹtị gé, dị̃ngárá Úpí vé rĩ ní ãngũ 

          ĩmgbẽrẽzú kộpi ã gãrã gá 
                                         sĩ, sẽ ụ̃rị̃
                                         fụ kộpi 
                                         ambamba.



Kúru mãlãyíkã rĩ ní ꞌyozú kộpi ní kĩnĩ, “Ĩmi adrikí ụ̃rị̃ sĩ ku. 
Má íjị́ ĩmi ní ụ́ꞌdụ́kọ́ múké, ꞌbá rĩ pi céré ímụ́ adri ãní 
ãyĩkõ sĩ ãmbúgú. Ị́nị́ŋá ãndrũ nõri sĩ, 

tĩkí ĩmi ní ꞌbá ĩmi Paápi ni
                                         gí kụ̃rụ́ 

    Dãwụ́dị̃
     vé rĩ agá 
    Bẽtẽlémẽ agá, 

        ĩri Úpí Kúrísítõ ꞌi.”



“Ngá ĩmi ní ícózú ĩri nị̃zú ámázú rĩ ĩri ꞌdíni, ĩmi mụ ũdéŋá 
rĩ ị́sụ́ ĩmũlũkí bõngó sĩ, ꞌbãkí ĩri laá sọ̃ndụ́kụ̃ ãnyãpá rĩ pi 
ní ngá nyazú rĩ agá.” 



Koro mãlãyíkã ụrụkọ kárákará íngákí ꞌbụ̃ gé ꞌdãásĩ, kộpi 
úmúkí ĩ mãlãyíkã índrépi ꞌdĩri be trụ́, 
kộpi rikí Múngú ri íngú, rikí ꞌyoó kínĩ, 

      “Ẽ íngúkí Múngú ꞌbụ̃ gé ꞌdãá 
    rĩ íngúngũ, 

tãkíri ã adri vũ 
drị̃gé nõgó ꞌbá 

   Múngú ní ãyĩkõ 
 sẽꞌbá rĩ pi ãsámvú gé.” 



Mãlãyíkã rĩ pi kâ ĩ újá gõó mụụ́ ꞌbụ̃ gé 
ꞌdãá, ꞌbá kãbĩlõ úcéꞌbá rĩ pi ní átázú ĩ 
ãsámvú gé sĩ kínĩ, “Lẽ ꞌbâ ꞌdekí mụụ́ 
Bẽtẽlémẽ gá ꞌdãá tã ꞌi ngaápi Úpí ní lũú
                    ꞌbá ní rĩ ndreé ꞌbâ mị sĩ.” 



Kộpi alikí ĩ mụzú rụ́ꞌbá sĩ, kộpi cakí Mãríyã pi ị́sụ́ Yõsépã 
be ũdéŋá rĩ sĩ, ꞌbãkí ũdéŋá rĩ laá sọ̃ndụ́kụ̃ ãnyãpá rĩ pi ní 
ngá nyazú rĩ agá. ꞌBá kãbĩlõ úcéꞌbá ꞌdĩꞌbée kâ mụụ́ caá
       mváŋá rĩ ndreé, kộpi ũlũkí tã mãlãyíkã rĩ ní lũú ĩ ní 
                                          mváŋá rĩ ã tã sĩ rĩ ꞌbá rĩ 

 pi ní céré.



Tịkí Yẹ́sụ̃ ri 
Bẽtẽlémẽ 
gá, ãngũ Yụ̃dáyã vé 
rĩ agá, ị́sụ́ ãkũdẽ 
Ẽródẽ ri ꞌbãgú 
rú nĩ. 

Sâ ꞌdãri gé, ꞌbá úmĩ be ni pi 
íngákí ụ̃tụ́ ní ĩfũngárá gálésĩla, 
kộpi ícákí Yẹ̃rụ́sãlémã gá, 
ãngũ Yụ̃dáyã vé rĩ agá.



Kộpi ní zịzú kínĩ, “ꞌBá ĩ ní tịị́ 
Yãhụ́dị̃ rĩ pi vé ꞌbãgú rú rĩ íngãá? 
ꞌBá ndrekí ĩrivé línyã dị̃ị́pi rĩ ụ̃tụ́ 
ní ĩfũngárá gá ꞌdãlé, ꞌbá ímụ́kí ĩri 
ị̃njị̃ngárá gá.” 



Kúru Ẽródẽ ní ꞌbá úmĩ be 
ꞌdĩꞌbée zịzú gãrã gá, lẽ nị̃ị́ 
kộpi vúgá línyã rĩ ĩfũ dõ 
pịrị ni sâ ngõri gé. Ĩri ní 
kúru kộpi pẽzú mụzú 
Bẽtẽlémẽ gá ꞌdãá, ĩri ní 
ꞌyozú kộpi ní kĩnĩ, ĩmi mụkí 
mváŋá rĩ ndãá múké múké, 
ĩmi ị́sụ́kí dõ ĩri gí, koro ĩmi íjị́kí 
tã ni lũú má ní, mâ mụ rí kpá 
ĩri ị̃njị̃ị́ bẽsĩnĩ. 



Kộpi kâ tã ꞌbãgú rĩ ní ꞌyoó ꞌdĩri yịị́, kộpi ní ꞌdezú mụzú, 
línyã kộpi ní ndreé ụ̃tụ́ ní ĩfũngárá gá ꞌdãri ri dị̃ị́ mụzú 
                     kộpi ẹndrẹtị gé sĩ drị̃drị̃, línyã rĩ 
                        mụ pá tuú vũrã mváŋá rĩ ní 
                          adrizú rĩ gé.



Kộpi kâ fií jó agá ꞌdãlé, kộpi ndrekí mváŋá rĩ pi ẹ́ndrẹ́pị 
Mãríyã be, kộpi ní kũmũcí ũtị̃zú vũgá, ĩri ị̃njị̃zú. Kộpi ní 
              kúru ĩvé sọ̃ndụ́kụ̃ ãꞌbú vé rĩ pi ẽ tị ũzị̃zú, 

   kộpi íꞌdụ́kí dábũ, ngá ĩ ní zãá 
   ngụ̃ụ́pi ndrị̃ndrị̃ ni, ãzini mị́rẹ̃ 
   sẽé mváŋá rĩ ní fẽfẽ rú. Múngú 

       ní átázú kộpi ní urobí 
agá kĩnĩ, kộpi ã újákí  
ĩ gõó vúlé Ẽródẽ 
vúgá ꞌdãlé ku, kộpi 
ní gõzú ꞌdezú mụzú 
  ĩvé ãngũ gé ꞌdãlé 
    lẹ́tị ãzi 

                       túngú ni 
     gé sĩ. 



ꞌBá úmĩ be ꞌdĩꞌbée kâ ꞌdeé mụụ́ 
gí, Úpí vé mãlãyíkã ní ímụ́zú 
átázú Yõsépã ní urobí agá 
kĩnĩ, “ꞌÍ nga, ꞌí ꞌdụ mváŋá rĩ 
pi ẹ́ndrẹ́pị be, mí ápá mụzú 
Ẽjẽpétõ gá. Mí adri ꞌdãlé, 
cĩmgbá á lũ dõ mí ní ụ́ꞌdụ́ 
mí ní ĩgõzú rĩ gí ká, 
ãꞌdiãtãsĩyã Ẽródẽ lẽ lẹ́tị 
ndãá mváŋá 

rĩ ꞌdịzú drãzú ꞌdĩísĩ rá.”



Yõsépã ní ẹ̃cị̃ íꞌdózú, ĩri ní 
mváŋá rĩ pi jịzú ẹ́ndrẹ́pị be 
ị́nị́ŋá sĩ mụzú Ẽjẽpétõ gá ꞌdãá.
Yõsépã adri ꞌdãlé cĩmgbá 
Ẽródẽ drã ĩri ị́sụ́ ꞌdãá. Kúru 
tã ọ́tụ́ Úpí ní ẹzị nẹ́bị̃ 
rĩ tị gé rĩ nga ꞌi fũú tị ni 
gé gí kĩnĩ, “Á zị mávé 
mvá ĩfũú Ẽjẽpétõ agásĩ 
ãmvé.” 



Ẽródẽ kã nị̃ị́ ámá ꞌyozú kínĩ ꞌbá 
úmĩ be rĩ pi ũꞌbãkí ꞌî mị gí, ẹ́sị́ ni 
ve ũnjí ũnjí, ĩri ní tãị́mbị́ sẽzú 
ãngáráwá rĩ pi ní, kộpi ã mụkí 
anji ãgõ ílí be ị̃rị̃, dõku ílí be 
caꞌbá ị̃rị̃ kuyé Bẽtẽlémẽ agá 
               rĩ pi úꞌdị́, . . .



. . . ãzini anji Bẽtẽlémẽ gãrã 
gá sĩ rĩ pi úꞌdị́ ũdrãá céré 
ꞌdĩísĩ rá, ãꞌdiãtãsĩyã ꞌbá úmĩ 
be rĩ pi ũlũkí ĩri ní kínĩ, 
ĩ ndrekí línyã rĩ, vụ́drị̃ ni ꞌdụ 
nóni caá ílí ị̃rị̃.



Ẽródẽ kã drãá, Úpí vé 
mãlãyíkã ní ímụ́zú átázú 
Yõsépã ní urobí agá Ẽjẽpétõ 
  gá ꞌdãlé, kĩnĩ, “ꞌÍ nga, ꞌí ꞌdụ 
  mváŋá rĩ pi ẹ́ndrẹ́pị be, ꞌí ꞌde
         mụụ́ ãngũ Ĩsẽrélẽ vé rĩ 
         gé, ãꞌdiãtãsĩyã ꞌbá lẽꞌbá 
         mváŋá rĩ ꞌdịꞌbá rĩ pi 
         ũdrãkí gí.” 



Yõsépã kã yịị́ kínĩ Ãrãkãláwũ 
rụ ãngũ Yụ̃dáyã vé rĩ 
nĩ ẹ́tẹ́pị Ẽródẽ ã vũrã 
gá, gõ ꞌoó ụ̃rị̃ sĩ 
mụngárá ꞌdãlé 
rĩ sĩ. 

Kúru ĩ ní lũzú Yõsépã 
ní urobí agá kínĩ, ã ꞌde mụụ́ ãngũ 
Gãlĩláyã vé rĩ gé. 



Kộpi ní ꞌdezú mụzú 
adrizú kụ̃rụ́ Nãzẽrétã 
vé rĩ agá, tã ọ́tụ́ nẹ́bị̃ rĩ 
pi ní átá ꞌbá ꞌbâ paápi 
rĩ ã tã sĩ rĩ 

nga ꞌi fũú tị ni gé gí kĩnĩ, 
“Ĩ ímụ́ ĩri zị Nãzẽrétãgú.”

         Múngú lẽ ꞌbá nyọ̃ọ́kụ́ drị̃gé rĩ pi 
        agaá rá, ĩsẽ ívé Mvá ãlukútaŋá
             rĩ ímụ́ nyọ̃ọ́kụ́ drị̃gé nõgó, 
              ꞌbá ĩri ẹ̃ꞌyị̃ị́pi rá rĩ ã drã 
                  rí ku, ẽ ị́sụ́ rí ídri 
                    ꞌdániꞌdáni rĩ 
                      ãní bẽnĩ.



Rómã 3:23
ꞌBá céré ꞌokí ũnjĩkãnyã rá, ꞌbá ãzi ícópi tã céré Múngú 

ní lẽé ꞌbá rĩ pi ã ꞌokí rĩ pi ꞌoópi ni ꞌdãáyo.

Rómã 6:23
ꞌBá ũnjĩkãnyã ꞌoópi rĩ, ĩ ĩri ũfẽ drã sĩ, ꞌbá rĩ ẹ̃ꞌyị̃ dõ ꞌbávé Úpí 

Yẹ́sụ̃ Kúrísítõ ri gí, Múngú ri ímụ́ ĩri ní ídri 
ꞌdániꞌdáni rĩ sẽ píríni.

Ẽbérẽ 9:27
Vũ drị̃gé nõgó, ꞌbá ri drã ꞌyéŋá vú ãlu, ꞌbá rĩ drã 

dõ gí, ĩ kúru ĩrivé tã lị.



Ẽfésõ 2:8,9
Múngú pa ĩmi ẹ́sị́ múké ívé rĩ sĩ, ĩmi ní Yẹ́sụ̃ ri ẹ̃ꞌyị̃ị́ gí rĩ sĩ. 
Tã ni íbí íngá ĩmi vúgá kuyé, Múngú sẽ ĩmi ní fẽfẽ rú ẹ́sị́ 

múké ívé rĩ sĩ. Múngú pa ĩmi ẹ̃zị́ ĩmi ní ngaá rĩ sĩ kuyé, ꞌbá 
ãzi ẽ íngú rí ꞌi pangárá ꞌdĩri sĩ ku.

Rómã 10:9,10 
Mí ꞌyo dõ mî tị sĩ, “Yẹ́sụ̃ ri Úpí,” ãzini mí ãꞌyĩ dõ mí ẹ́sị́ agá 
ꞌdãlé ꞌyozú kínĩ, Múngú inga ĩri gõó drãngárá gálésĩla ídri rú 
rá, Múngú ri mi pa rá. Mí ẹ̃ꞌyị̃ dõ Kúrísítõ ri mí ẹ́sị́ agá ꞌdãlé 
gí, mi adri ꞌbá pịrị Múngú ẹndrẹtị gé, ãzini mí ꞌyo dõ mî tị sĩ 

kínĩ, mi ꞌbá Kúrísítõ vé ni, Múngú ri mi pa rá.



Yũwánĩ 3:16,17
Múngú lẽ ꞌbá nyọ̃ọ́kụ́ drị̃gé rĩ pi agaá rá, ĩsẽ ívé Mvá 

ãlukútaŋá rĩ ímụ́ nyọ̃ọ́kụ́ drị̃gé nõgó, ꞌbá ĩri ẹ̃ꞌyị̃ị́pi rá rĩ ã drã 
rí ku, ẽ ị́sụ́ rí ídri ꞌdániꞌdáni rĩ ãní bẽnĩ. Múngú ĩpẽ ꞌî Mvọ́pị ri 
ímụ́ tã lịị́ ꞌbá nyọ̃ọ́kụ́ drị̃gé nõgó rĩ pi drị̃gé kuyé, ĩpẽ ĩri ímụ́ 

ꞌbá rĩ pi paá.

1 Yũwánĩ 5:11-13 
Múngú ꞌyo ꞌdíni kĩnĩ, ꞌí sẽ ꞌbá ní ídri ꞌdániꞌdáni rĩ gí, ídri ꞌdĩri 
íbí íngá ꞌî Mvọ́pị vúgá. ꞌBá rĩ ẹ̃ꞌyị̃ dõ Múngú Mvọ́pị ri rá, ĩri 
ídri ꞌdániꞌdáni rĩ ị́sụ́ rá. ꞌBo ꞌbá rĩ ẹ̃ꞌyị̃ dõ Mvọ́pị ri kuyé, ị́sụ́ 

ídri ꞌdániꞌdáni rĩ ku. Ĩmi ꞌbá Múngú Mvọ́pị ri ẹ̃ꞌyị̃ꞌbá gí ꞌdĩꞌbée, 
á sĩ kọ̃kọ̃bị́ ꞌdĩri sẽé ĩmi ní, ĩmi nị̃kí rí ꞌyozú kínĩ, ĩmi ídri 

ꞌdániꞌdáni rĩ ị́sụ́ rá.

